
25 Man kan ohn seinen trost auch heilen nicht die wunde/
Davon wir linderung noch finden keine stunde.
Ja daB noch unser Creutz viel grisser macht und mehrt/
Jst dafl wir han nicht mehr die so uns Gott beschert/ [F iij r]
Vnd nun so einsamlich ein zeit ohn kinder leben/
Die uns der giitig Gott klug und verstindig geben.
Da wir vermeint zu han an jhnen frewd und won/
Wird uns ob jhrem todt nur trawren hie zu lohn.
Wir hofften es wiird Gott durch Sie nach uns fortsetzen/
Sein Kirche und dadurch manch glaubig hertz ergetzen:
Wie ist es miiglich doch/ daf linger wir aufistehn
Dif} hertzenleid und angst/ und drob nicht gantz vergehn?
Wer wil von unserm blut/ im alter/ hiilff uns reichen/
Vnd was uns unlust bringt abwenden und weg scheuchen?
Da ist kein Sohn nicht mehr/ da ist kein Tochter nicht/
Die unsre wehmuth grofl/ mit sanfften worten schlicht.
Ach Gott wilstu dann nun so einsam uns hier lassen/
Vnd ob du uns nicht kentst/ so gantz und gar verlassen?
Wilstu dann jmmerdar mit uns gehn ins gericht/
Vnd wenden nicht zu uns mehr dein klar angesicht?
Wir sind ja nicht ohn siind/ und die mit rew bekennen/
Wir kénnen uns getrost doch auch dein kinder nennen/
Die deiner ziichtigung gern underworffen seyn/
Vnd deren kindlich hertz zu dir gericht allein.
Die zweiglein zwey die uns dein milde hand geschencket/
Driimb unser fleisch im hertz so schmertzlich wird gekrencket/
Hastu genommen hin/ weil sie uns nur gelehnt/
Ob wir uns schon sehr offt/ nach jhnen han gesehnt/
Vnd diirffen wir ja nicht/ warumb dus thust/ dich fragen/
Viel mehr gediildig/ still/ mit Job wir sollen sagen/
Du hasts gegeben HErr/ genommen wieder auch/
Weil doch das leben ist/ gleich einem dampff und rauch:
Vnd wer da wol aullgeht/ defl seel Gott zu sich nimmet/
Vnd zeucht jhn in die frewd von ewigkeit bestimmet/
Auch dafl wir dencken nicht Gott uns da unrecht thu
Jn deme dafl er nimpt/ sie zu sich in die ruh/
Vnd dafl er uns nicht solt mit diesem Creutz belohnen/
Vnd sie des todes noch ein lange zeit verschonen:
Nein das gesche doch nicht/ Gott uns nichts schuldig ist/
Wir kénnen aber jhm gnug thun zu keiner frist/ [F iij v]
Vnd miissen brauchen uns doch seiner giit und gnaden/
Weil er hat unsre seel geheilet vom erbschaden.
Er hat ans Creutzes stam getragen unser schult/
Die zahlung da gethan mit beten und gedult:
Daf} wir nun folgen jhm im Creutz und auch im leiden/




